
Khomphutha ke motšhene wa go šoma ka
tshedimošo. Ye ke mehuta ye mene ya
dikhomphutha:

Khomphutha ya go šikarwa (1)

Tesekethopo (2)

Mogalathekeng (3)

Thabolete (4)
1



O lebelela tshedimošo sekirining (5).

O tlanya tshedimošo khiipotong (6).

O šomiša maose go go hlahla mo sekirining. (7)

O sepetša maose ge o lebeletše sekirini.

O kgetha tshedimošo sekirining ka go tobetša le
go kgotla konotswana ya maose ka monwana
wa gago.

Dikhomphutha tše dintši tša go šikarwa di na le
phetekgwathwa (8) sebakeng sa maose.

O sepetša monwana wa gago go putla
phetekgwathwa.

O tobetša gabonolo go kgotla go tshedimošo.

Lebelela khiipoto gore o hwetše dikonotswana
tša go ba le:
1. ditlhaka
2. dinomoro
3. maswaodikga
Dikonotswana tše di go thuša gore o tlanye
tshedimošo khomphutheng.

Lebelela khiipoto ya mogalathekeng wo.

Mo sekirining sa mogalathekeng, o ka tlanya ka
menwana ya gago ya megogorupo fela.

Dikhomphuta tše dingwe di na le sekirini sa go
kgwathwa (9). Go swana le dithebolete le
megalathekeng.

O šomiša monwana le mogogorupo ge o šoma
ka tshedimošo mo sekirining sa go kgwathwa.

Go godiša seswantšho, o sepetša monwana le
mogogorupo ka go e phatlalatša.

Go nyenyefatša seswantšho, sepetša monwana
le mogogorupo mmogo.

Re šomiša dikhomphutha go šoma le go ithuta.
Re šomiša dikhomphutha go boledišana.

Re šomiša dikhomphutha go ithuta le go
ithabiša.

Leina le lengwe la khomphutha ke sedirišwa.

Na ba lapa la geno ba šomiša didirišwa dife, le
gona ba di šomišetša eng?

——DipotšišoDipotšišo

1. Thala seswantšho sa khomphutha
gomme o laetše:
a. khiipoto. b. maose. c. sekirini.

2. Bolela gore o šomiša bjang tše di
latelago:
a. khiipoto? b. maose? c. sekirini?

3. Ke mang yo a hlamilego
khomphutha ya mathomo?

4. Hwetša gore khomphutha ya
mathomo e agilwe neng?

5. Re šomiša bjang dikhomphutha
mošomong?

——Puku ye ke ye nngwe ya tlhatlamano
ya dipuku tše nne tša go tsebiša direrwa
tša thekenolotši ya khomphutha.

Puku ye ya dikanegelo e hlametšwe ba
Zenex Ulwazi Lwethu bjalo ka protšeke ya
didirišwa tša go bala ya ngwaga wa 2021.

